ՀԻՄՆԱՎՈՐՈՒՄ

1. Ընթացիկ իրավիճակը և իրավական ակտի ընդունման անհրաժեշտությունը
Համաձայն «Կառավարչական իրավահարաբերությունների կարգավորման մասին» Հայաստանի Հանրապետության օրենքի՝
 5-րդ հոդվածի 1-ին մասի՝ պետական մարմինը, օրենսդրությամբ նախատեսված դեպքերում նաև ենթակա պետական մարմինը Հայաստանի Հանրապետության օրենսդրությամբ սահմանված կարգով Հայաստանի Հանրապետության անունից իր գործողություններով կարող են ձեռք բերել ու իրականացնել գույքային և անձնական ոչ գույքային իրավունքներ ու պարտականություններ, 
5-րդ հոդվածի 5-ից 7-րդ մասերի՝ պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) գույքից: Պետական մարմնի գույքը հանձնվում է իրավական ակտին համապատասխան, որը Կառավարության սահմանած կարգով հաշվառվում է նրա հաշվեկշռում: 
Տեսչական մարմինների կարիքների գնահատման արդյունքում որոշում է կայացվել վարչապետի աշխատակազմի կողմից տեսչական մարմիններին հատկացված միջոցներով կատարել գնում և Հայաստանի Հանրապետության քաղաքաշինության, տեխնիկական և հրդեհային անվտանգության, սննդամթերքի անվտանգության և բնապահպանության և ընդերքի տեսչական մարմիններից յուրաքանչյուրի համար ձեռք բերել  ևս 4 մեքենա՝ ՀՀ կառավարության 2005 թվականի փետրվարի 17-ի N 194-Ն որոշմամբ տեսչական մարմինների համար սահմանված ծառայողական ավտոմեքենաների սահմանաքանակի շրջանակում:
Այսպիսով, հաշվի առնելով վերոգրյալը՝ տեսչական մարմինների բնականոն գործունեությունն ապահովելու նպատակով՝ «1213. Տեսչական վերահսկողության» ծրագրի «31007. Տեսչական մարմիններին տրանսպորտային միջոցներով ապահովում» միջոցառման շրջանակներում ՀՀ կառավարության ենթակա տեսչական մարմինների կարիքների համար ՀՀ վարչապետի աշխատակազմի կողմից ձեռք են բերվել թվով 12 հատ «LADA NIVA LEGEND» մակնիշի տրանսպորտային միջոց: Նախագծով առաջարկվում է վերը նշված տրանսպորտային միջոցներն ամրացնել Հայաստանի Հանրապետության քաղաքաշինության, տեխնիկական և հրդեհային անվտանգության, Հայաստանի Հանրապետության սննդամթերքի անվտանգության և Հայաստանի Հանարապետության բնապահպանության և ընդերքի տեսչական մարմիններին՝ ապահովելով տրանսպորտային միջոցների հաշվառումը:
2. Առաջարկվող կարգավորման բնույթը
[bookmark: _GoBack]Նախագծի ընդունման նպատակն է 3 տեսչական մարմիններից յուրաքանչյուրին ամրացնել թվով 4 «LADA NIVA LEGEND» մակնիշի ավտոմեքենաներ, որոնց միջոցով վերջիններս հնարավորություն կունենան պատշաճորեն և ամբողջական իրականացնել օրենքով իրենց վերապահված վերահսկողական գործառույթները:
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի կողմից:
4. Ակնկալվող արդյունքը
Հայաստանի Հանրապետության քաղաքաշինության, տեխնիկական և հրդեհային անվտանգության, Հայաստանի Հանրապետության սննդամթերքի անվտանգության և Հայաստանի Հանարապետության բնապահպանության և ընդերքի տեսչական մարմինների գործառույթների տեխնիկական խոչընդոտների վերացում, վերապահված լիազորությունների պատշաճ և ամբողջական իրականացում, տեսչական մարմնի բնականոն գործունեության ապահովում:
5. Կապը ռազմավարական փաստաթղթերի հետ. 2050 Հայաստանի վերափոխման ռազմավարություն, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Նախագիծը չի բխում 2050 Հայաստանի վերափոխման ռազմավարության, և Կառավարության 2021-2026թթ. ծրագրերից:
6.Այլ նորմատիվ իրավական ակտերի ընդունման անհրաժեշտության վերաբերյալ
Նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտությունը բացակայում է: 
7. Պետական կամ տեղական ինքնակառավարման մարմնի բյուջեում եկամուտների և ծախսերի էական ավելացման կամ նվազեցման վերաբերյալ
Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի էական ավելացում կամ նվազեցում չի նախատեսվում։ 	





